
Description automatically generated]Dwa M yo ak Libète M yo: SS.7.CG.3.11
Pwosè Istorik Tribinal Siprèm yo
LEKTI #1
Non: ________________________

Dat: _________________________


SS.7.CG.3.11 Eksplikasyon pou Kritè Referans 1: Elèv yo pral rekonèt pwosè istorik Tribinal Siprèm yo (pa egzanp, Dred Scott v. Sandford; Plessy v. Ferguson; Brown v. Board of Education; Gideon v. Wainwright; Miranda v. Arizona; In re Gault; United States v. Nixon; Hazelwood v. Kuhlmeier).





  sansire - limite
egzamen jidisyè - pouvwa branch jidisyè a genyen pou l egzamine mezi branch egzekitif la ak branch lejislatif la pran epi detèmine si wi ou non mezi yo pa konstitisyonèl (sa gen ladan lwa Kongrè a adopte yo).
Avètisman Miranda - Avètisman Miranda a se yon avètisman lapolis bay sispè kriminèl yo lè lapolis plase yo nan gadavi nan Etazini anvan yo kapab entèwoje yo konsènan evènman ki lye ak krim lan. "Ou gen dwa pou rete an silans. Yo kapab epi y ap itilize nenpòt sa w di kont ou lajistis nan yon tribinal. Ou gen dwa pou gen yon avoka. Si w pa gen mwayen pou w peye pou youn, yo ap ba w youn.
  kase - envèse oswa anile (jijman)
  konfime validite - dakò


	Pwosè
	Jijman

	Dred Scott v. Sanford
(1857)
	Pwosè istorik ki te tabli ke ansyen esklav yo pa te gen dwa entante pwosè nan tribinal federal yo paske yo pa te genyen sitwayènte Amerikèn, menm apre yo te vin lib.

	Plessy v. Ferguson
(1896)
	Pwosè istorik ki te tabli ke segregasyon "separe men egal" la pa te vyole kloz pwoteksyon egalego ki nan 14yèm Amandman an. Pwosè a te konkli ke li te konstitisyonèl pou yo ofri adaptasyon separe pou ras blan ak ras nwa.

	Brown v. Board of Education
(1954)
	Pwosè istorik ki te kase jijman Plessy v. Ferguson lan epi ki te tabli ke segregasyon "separe men egal" la te vyole kloz pwoteksyon egalego ki nan 14yèm Amandman an nan domèn edikasyon piblik

	Gideon v. Wainwright
(1963)
	Pwosè istorik ki te konfime validite dwa 6yèm Amandman ki afime pou tout akize gen yon avoka ki atribiye pou reprezante yo si yo pa gen mwayen pou peye pou youn.

	Miranda v. Arizona
(1966)
	Pwosè istorik ki te konfime validite pwoteksyon pou moun pa enkrimine pwòp tèt yo ki nan 5yèm Amandman an, epi ki te tabli ke lapolis dwe li "Dwa Miranda" yo bay tout moun yo akize pou yon krim anvan yo entèwoje yo. 

	In re Gault
(1967)
	Pwosè istorik ki te tabli ke tribinal minè dwe respekte kloz sou pwosè jan lalwa prevwa ki nan 14yèm Amandman an, epi minè sa yo gen menm dwa pou gen pwosè jan lalwa prevwa avèk granmoun yo. 

	United States v. Nixon 
(1974)
	Pwosè istorik ki te tabli ke privilèj egzekitif prezidan an limite, epi li pa pi wo pase lalwa. 

	Hazelwood v. Kuhlmeier (1987)
	Pwosè istorik ki te tabli 1ye Amandman an pa pwoteje tout kalite diskou elèv nan lekòl, epi otorite lekòl yo ka sansire sèten enfòmasyon nan aktivite lekòl yo (tankou jounal eskolè) ki deranje fonksyònman lekòl la, oswa ki poze yon danje pou elèv yo. 

